
ZARURIY MUDOFAA CHEGARASIDAN CHETGA

Annotatsiya. Mazkur maqolada zaruriy mudofaa chegarasidan chetga chiqib va kuchli ruhiy
hayajonlanish holatida qasddan odam o‘ldirishning farqli jihatlari yoritilgan. Maqolada ikki vaziyatga,
birinchidan, rashk nafaqat er-xotin o‘rtasidagi munosabatlar, balki u kengroq doiradagi insonlar
o'rtasidagi munosabatlarga ham tegishli tushuncha ekanligi hamda rashk hissi ota-ona va farzandlar
yoki boshqa qarindoshlar yoxud unashtirilgan yigit va qiz yoki bir-birini sevganlar o‘rtasida ham
vujudga kelishi mumkinligi borasidagi fikrlar tahlil etilgan. Ikkinchidan, muallif o’z fikrini davom ettirib,
magqolada rashk haqida fikr yuritayotgan ba’zi olimlar ushbu tushunchani xiyonat yoki bevafolik bilan
bog‘lashga harakat qilayotganini ta’kidlaydi. Shuni ham hisobga olish kerakki, er-xotin o‘rtasidagi
xiyonat nafaqat xiyonat, balki boshqa bir odam bilan quchogqlashish yoki unga sevgi izhor qilish bilan
ham bog‘liq bo'lishi va rashkni vujudga keltiruvchi juda ko‘p holatlar mavjudligini inobatga olish
magsadga muvofiq. Bundan tashqari, JKning 98-moddasi bo'yicha qilmishni kvalifikatsiya qilishda
muallif rashk tufayli kelib chiqqan kuchli ruhiy hayajonlanish holati to‘satdan va keskin yuz berganligiga
e’tibor qaratishning ahamiyatini asoslaydi.

Kalit so‘zlar: affekt, zaruriy mudofaa chegarasidan chetga chiqish, kuchli ruhiy hayajonlanish,
qasddan odam o‘ldirish, jinoyat, jazo, javobgarlik.

OT/INYUTENBHBIE YEPTHI YMbIIIJIEHHOTO YBUMCTBA, COBEPILIEHHOT'O
3A IPEJEJIAMU HEOBXOJIMMOM OBOPOHBI U B COCTOSIHUU CUJIBHOTO
IICUXUYECKOTI'O BO3BYXXJIEHUA

XakumoB Komus baxtuéposuy,

KaHAWJAT I0pUAUYECKUX HAYK, JOLEHT Kadeapbl

«YT0J10BHOE TPAaBO, KPUMHHOJIOTHUSA U IPOTUBOJENCTBHE KOPPYILIUK»
TamkeHTCKOro rocyfJapCTBEHHOT 0 OPUANYECKOT0 YHUBEPCUTETA

AHHOMayus. B cmamve aHaausupylomcs acnekmsl OMAUYUS YMblU/IEHHO20 yb6ulicmea 8
COCMOSIHUU CU/bHO20 3MOYUOHA/IbHO20 6036yicdeHuUss U 3a npedesamu Heob6Xodumoli 060poHbl. B
cmamoee paccmampusgarmcs dee cumyayuu, 80-nepeblx, mom akm, Ymo pesHOCMb — 3MO NOHsIMUe,
Komopoe OMHOCUMCSl He MO/1bKO K OMHOWEHUSIM Mexcdy napotll, HO U K OMHOWeHUsIM 60/1ee WupoKo20
Kpyaa arodetl, u 4y8cmeo pesHOCMU MAkdice Moxcem 803HUKAMb KaK mexcdy podumeasMmu, dembmu

uau dpyaumu podcmeeHHUKamu, mak u Mexcdy noMo.18/eHHbIM napHeMm u degywkol uau obsauumu
dpye dpyea sawdvmu. Bo-emopwix, npodosxcas ceoe paccyxcdeHue, 8 cmambe asmop yKaswvleaem,
Ymo HeKomopble Y4YeHble, pa3MblUAAWUE O PEeBHOCMU, NbIMAKMCsl €8513aMb MO NOHSIMuUe C
npedame/ibcmeoM uau HegepHoCcMbio. B-mpembux, cmoum makdce yyecms, Ymo HegepHOCMb Mexcdy
cynpy2amu Moxcem 6blmb C8513HA HE MO/IbKO € USMEHOU, HO U 06BsimusiMu ¢ dpy2um 4e/108eKoM Uau
npusHavuem emy 8 /068U, U cyujecmayem 02pOMHOe KOAU4ecmeo cumyayutl, 8b13bl8aOWUX Pe8HOCMb.
Kpome mozo, npu keaaugukayuu dessHusa no cmamoe 98 YK asmop o6ocHosbigaem yesnecoobpasHocms
obpaujeHust BHUMAHUSL HA MO, YMO COCMOSIHUE CU/AbHO20 3IMOYUOHA/IbHO20 8036yx#c0eHUSs, 8bI36AHHO20

pesHocmblo, Hacmynaem 8He3anHo U 0cmpo.
Kawueswvie caosa: aggexm,

€camMo060poHa,

npesvluieHue, Ccu/abHblll dyx, 8030yxHcdeHue,

yMleﬂBHHOB,y6UﬁCTTI80, npecmynsieHue, HaKa3aHue, 0omeemcmeeHHOCM».

ASPECTS OF THE DIFFERENCE BETWEEN PREMEDITATED MURDER COMMITTED
BEYOND THE LIMITS OF NECESSARY DEFENSE AND IN A STATE OF STRONG MENTAL
EXCITEMENT

Hakimov Kamil Bakhtiyorovich,
Tashkent State University of Law,
Associate Professor of the Department
of Criminal Law, Criminology

and Anti-Corruption, DSc of Law

Abstract. This article analyzes the different aspects of intentional homicide in a state of intense
emotional excitement and beyond the bounds of necessary defense. This article focuses on two situations.
First, jealousy is a concept that applies not only to the relationship between husband and wife but also
to the relationship between people in a wider circle, and the feeling of jealousy is also between parents
and children or other relatives, or between an engaged boyfriend and girlfriend. or opinions about the
possibility of it occurring between those who love each other have also been analyzed. Continuing in the
article, scholars who think about jealousy in the second place try to associate this concept with betrayal
or infidelity. However, it is appropriate to take into account that infidelity between a couple can be done
not only by betrayal but also by hugging or expressing love to another person, and thirdly, there are many
situations that cause jealousy. In addition, when qualifying the act with Article 98 of the Criminal Code,
he also explained the expediency of paying attention to the sudden and sharp occurrence of a state of

strong emotional excitement caused by jealousy.

Keywords: affect, overstepping self-defense, strong spirit excitement intentional, murder, crime,

punishment, responsibility.

Kirish

O‘zbekiston Respublikasi Konstitutsi-
yasining 13-moddasiga ko‘ra, O‘zbekiston
Respublikasida demokratiya umuminsoniy
prinsiplarga asoslanadi. Unga ko‘ra, inson,
uning hayoti, erkinligi, sha'ni, qadr-qimmati
va boshqga ajralmas huqugqlari oliy gadriyat
hisoblanadi. Ushbu konstitutsiyaviy norma-
ga muvofiq, JKning 2-moddasida ham inson
hayoti va uning boshqa daxlsiz huqugqlari
muhofaza qilinadigan eng muhim obyekt-

lar qatoridan o‘rin olgan. O‘zbekiston Res-
publikasi JKning Maxsus qismi normalari
ushbu qoidaga muvofiq shakllantirilgan
bo‘lib, unga ko‘ra, Maxsus qismning dast-
labki bo‘limi “Shaxsga qarshi jinoyatlar’ga
bag‘ishlangan.

JKning 98-101-moddalarida yengillashti-
ruvchi holatlarda qasddan odam o‘ldirish
jinoyatlari uchun javobgarlik belgilangan
bo‘lib, mazkur maqolada aynan ushbu mod-
dalarda nazarda tutilgan jinoyatlarni tushu-

nishning ilmiy-nazariy va amaliy muammo-
lari tahliliga e’tibor garatilgan.

O‘zbekistondagi amaliyot va statis-
tik ma’lumotlarga e’tibor qaratsak, 2019-
2022-yillarda JK 98-, 99-, 100-, 101-mod-
dalari bo‘yicha jinoyatlar soni va ularga ta-
yinlangan jazo turlari keltirilgan. Unga ko'ra,
hisobot davrida JKning 98-, 101-moddalari
bo'yicha vaziyat sezilarli darajada o‘zgar-
gan, 100-modda bo‘yicha holat yildan-yilga
kamayib, ijobiy tus olgan (O‘zbekiston Res-
publikasi Oliy Sudining 2022-yil 26-iyulda-
gi 07/14-9432-254-son xati asosida olin-
gan statistik materiallar asosida tayyorlan-
gan). JKning 99-moddasi bo‘yicha esa yillar
bo'yicha vaziyat o‘zgaruvchanligicha qol-
moqda, ya'ni mazkur modda bo‘yicha bir yili
ko‘proq hukm chiqarilgan bo‘lsa, keyingi yili
kamaygan.

Ammo mazkur jinoyatlar sodir etilayot-
ganligi va jazo tayinlashda ularning farqli ji-
hatlarini ham tadqiq etish dolzarb ahamiyat
kasb etadi.

Material va metodlar

Zaruriy mudofaa chegarasidan chetga
chiqib va kuchli ruhiy hayajonlanish holati-
da qasddan odam o‘ldirishning farqli jihat-
lariga doir masalalarni tahlil etishda ilmiy
bilishning tarixiy, tizimli, mantiqiy, qiyo-
siy-huquqiy, statistik, ijtimoiy so‘rovlar o‘tka-
zish, huqugni qo‘llash amaliyoti usullaridan
foydalanildi.

Tadqiqot natijalari

O‘zbekiston Respublikasining JKda javob-
garlikni yengillashtiruvchi holatlarda qasd-
dan odam o‘ldirish uchun 98-101-moddalar-
da javobgarlik belgilangan.

Mazkur jinoyatlarning o‘xshashligi ular-
ni sodir etgan shaxslarning qilmishi jinoyat-
ning obyektiv yoki subyektiv belgilariga
ko‘ra, qonun chigaruvchi tomonidan yengil-
lashtiruvchi holat deb topilganligidadir.
JKning 98-101-moddalari sanksiyalariga e’ti-
bor qaratsak, bu qilmishlar uchun gasddan
odam o‘ldirishga nisbatan ancha yengil jazo
nazarda tutilgan.

YURISPRLDENSIYA

Tahlil qilinayotgan jinoiy qilmishlarning
xususiyatlaridan kelib chiqib, shaxsning ha-
yotiga tajovuz qilishning quyidagi jihatlarini
o‘rganish magsadga muvofiq:

a) psixologik jihati - inson hayoti ruhiy
jarayonlar, ruhiy holat, ruhiy omillar va
ruhiy hodisalardan iborat elementlar maj-
muidir;

b) ijtimoiy jihati - inson hayoti aniq bir ij-
timoiy sharoitlarda yuzaga kelgan jamiyat va
shaxs o‘rtasidagi munosabatlarning o‘zaro
ta’siridir;

d) jinoyat-huquqiy jihati - inson hayoti
jinoyat-huquqiy muhofaza obyekti sifatida
o‘rganildi.

Hayotga qarshi jinoyatlarning ijtimoiy
xavfliligi uning qay darajada keng tarqalgan-
ligi bilan emas, balki ularning oqibatlariga
ko‘ra baholanadi. Hayotga qgarshi jinoyatlar
oqgibatida ro‘y bergan chuqur ma’naviy yo‘qo-
tishlar, azob va kulfatlarni boshqa turdagi un-
cha og'ir bo‘lmagan jinoyatlarning oqibatlari
bilan tagqoslash mumkin emas.

JKda qasddan odam o‘ldirishning quyidagi
turlari nazarda tutilgan:

1) yengillashtiruvchi va og‘irlashtiruvchi
belgilarga ega bo‘lmagan oddiy odam o‘ldi-
rish (JKning 97-moddasi 1-qismida nazarda
tutilgan jinoyat);

2) og'irlashtiruvchi  holatlarda qasd-
dan odam oldirish (JKning 97-moddasi
2-qismida nazarda tutilgan jinoyat);

3) yengillashtiruvchi holatlarda gasddan
odam o‘ldirish.

Yengillashtiruvchi holatlarda qasddan
odam o‘ldirish deb JKning 98-101-moddala-
rida nazarda tutilgan belgilar mavjud bo‘l-
ganda, qasddan odam o‘ldirganlik nazarda
tutiladi. Bular kuchli ruhiy hayajonlanish
holatida qasddan odam o‘ldirish, onaning
0z chaqalog'ini qasddan o‘ldirishi, zaruriy
mudofaa chegarasidan chetga chiqib qasd-
dan odam o‘ldirish, ijtimoiy xavfli qilmish so-
dir etgan shaxsni ushlashning zarur choralari
chegarasidan chetga chiqib gasddan odam
o‘ldirishdir.

JKning 98-moddasida nazarda tutilgan
kuchli ruhiy hayajonlanish holatida qasddan
odam o‘ldirishning jinoyat-huquqiy tabiati
va o‘xshash tarkibli jinoyatlardagi farqlariga
to‘xtalib o‘tsak.

Affekt holatida sodir etilgan jinoyatlarni
kvalifikatsiya qilishda ko‘pincha mazkur toi-
fadagi jinoyatlarni o‘xshash tarkibli jinoyat-
lardan, xususan, JKning 97-moddasi 1-qismi,
97-moddasi 2-qismi “j” bandi, 100-moddasi,
101-moddasi, 104-moddasi 2-qismi “v” ban-
di, 105-moddasi 2-qismi “g” bandi, 107-mod-
dasi, 108-moddalaridan farqlashda muammo
vujudga keladi.

Mazkur toifadagi jinoyatlarni o‘zaro
farglashda subyektiv tomonning o‘ziga xos
jihatlari, xususan, jinoyat sodir etishga bevo-
sita ta’sir ko‘rsatuvchi kuchli ruhiy hayajonla-
nish (affekt) holati mavjudligi inobatga olini-
shi lozim.

Affekt holatida sodir etiladigan jinoyat-
larni oddiy tarkibli gasddan odam o‘ldi-
rish (97-modda 1-qismi) yoki badanga
og'ir yoxud o‘rtacha og'ir shikast yetkazish
(104-modda 1-qismi va 105-modda 1-qismi)
dan farglashda, eng avvalo, affekt holatida
qasddan odam o‘ldirish, badanga og'ir yoki
o‘rtacha og'ir shikast yetkazishning obyektiv
tomoni belgilarini tahlil qilish talab etiladi.

Jinoyat qonunida faqat jabrlanuvchining
g‘ayriqonuniy harakatlariga javob tariqasi-
da yuzaga kelgan affekt holatida jinoyat so-
dir etganlik mazkur toifadagi jinoyatlarni
yengillashtiruvchi tarkib deb belgilangan. Bu
jinoyatlarda gasdning vujudga kelish vaq-
tini inobatga olish ham muhim ahamiyat
kasb etadi. JKning 98-moddasi dispozitsi-
yasidan ko‘rinib turibdiki, mazkur jinoyatlar
jabrlanuvchining g‘ayriqonuniy harakatlariga
javob sifatida to‘satdan vujudga kelgan kuch-
li ruhiy hayajonlanish (affekt) holatida sodir
etiladi. Aynan jabrlanuvchining g‘ayriqonuniy
yoki axloqqga zid xulqg-atvori jinoyatning sa-
babidir.

Jabrlanuvchi zaruriy mudofaa yoki ij-
timoiy xavfli qilmish sodir etgan shaxsni

ushlash vaqtida aybdorga nisbatan zo‘rlik
harakatlarini tatbiq etishi natijasida vujudga
kelgan affekt holatida sodir etilgan qilmish
JKning 98-, 106-moddalari bilan kvalifikatsi-
ya qilinishi mumkin emas.

Tadqiqot natijalari tahlili

Adabiyotlarda uzoq vaqtdan buyon rashk
motivi tufayli vujudga kelgan affekt holati-
da sodir etilgan jinoyatni kvalifikatsiya qil-
ish turli bahslarga sabab bo‘lib kelmoqda.
Bu masalada olimlarning fikrlari ham ikkiga
bo‘lingan. Birinchi guruhdagi olimlar ush-
bu motiv bilan vujudga kelgan jinoyatlarni
JKning 98-moddasi bilan kvalifikatsiya qilish
lozim [1, 14-19-b.; 2], degan fikrni ilgari sur-
sa, ikkinchi guruhdagi olimlar esa qilmish-
ni bu tarzda kvalifikatsiya qilish noto‘g'ri [3,
85-89-b.; 4], degan fikrda.

0. Zokirovaning ta’kidlashicha, “rashk tu-
fayli sodir etilgan jinoyatlar negizida erkak-
ning ko‘p xotinlilikka intilishi hamda jamiyat-
dagi rasm-rusum va odatlar, aqidalar o‘rta-
sidagi ijtimoiy-madaniy ziddiyatlar mavjud
bo‘ladi. Erkakning bunday xatti-harakati
muayyan axloqiy mezonlar asosida yashayot-
gan jamiyatning faol qarshiligiga duch keladi”
[5,27-29-b.].

Odatda rashk motivi er-xotin o‘rtasida-
gi nizoli vaziyatga nisbatan tatbiq qilinadi.
Lekin ushbu qarash mazkur masalani to‘g'ri
tadqiq qilish imkoniyatini cheklaydi. Shu bois
avvalo rashk motivi vujudga kelishi mumkin
bo‘lgan holatlarni aniglash lozim.

Bunda ikki vaziyatga alohida e’tibor qa-
ratmoqchimiz. Birinchidan, bizningcha, rashk
nafaqat er-xotin, balki kengroq doiradagi in-
sonlar o‘rtasidagi munosabatlarga ham te-
gishli tushunchadir. Rashk hissi ota-ona va
farzandlar yoki boshqa garindoshlar yoxud
unashtirilgan yigit va qiz yoki bir-birini sev-
ganlar o‘rtasida ham vujudga kelishi mumkin.

Ikkinchidan, rashk haqida fikr yuritayot-
gan olimlar ushbu tushunchani xiyonat yoki
bevafolik bilan bog‘lashga urinadilar. Lekin
er-xotin o‘rtasidagi bevafolik nafaqat xiyonat,
balki boshqga bir shaxs bilan quchoqlashish

yoki unga sevgi izhor qilish orqali ham amal-
ga oshirilishi mumkin.

Uchinchidan, rashkni vujudga keltiruvchi
juda ko‘p holatlar mavjudligini ham inobatga
olish magsadga muvofiq. Bundan tashqari,
qilmishni JKning 98-moddasi bilan kvalifikat-
siya qilishda rashk tufayli vujudga kelgan
kuchli ruhiy hayajonlanish holatini to‘satdan
va keskin yuz berganligiga e’tibor garatish
muhimdir.

Affekt holatini vujudga keltiruvchi sabab
sifatida kutilmaganda er yoki xotinning xi-
yonat ustida tutib olinishi natijasida to‘sat-
dan yuz bergan rashk kuchli ruhiy hayajonla-
nish tufayli ikki hissa namoyon bo‘lishi mum-
kinligi deyarli barcha yuridik adabiyotlar va
amaliyotda ham tan olingan.

Lekin ko‘pchilik olimlar, agar bevafolik
holati ancha vaqt ilgari aniqlangan taqdir-
da, vaziyat to‘satdan yuz bergan kuchli
ruhiy hayajonlanish holatida ro‘y bergan,
deb hisoblash fikrini qo‘llab-quvvatlamay-
di. “Rashk tufayli sodir etilgan jinoyatlarni
keltirib chigaruvchi ziddiyatlar mexanizmi
bir xil emas. Ana shunday ziddiyatda yor-
gin namoyon bo‘lgan kriminogen omil-
lar shaxs ma’naviyatining shakllanishi va
ayrim shaxslarning ruhiyatiga salbiy ta’sir
ko‘rsatadi” [6, 14-15-b.], - deb ta’kidlaydi
0.G'. Zokirova.

Y.A. Mavrenkovaning fikricha, “agar rashk
motivi uzoq vaqtlardan buyon shakllanib
kelgan taqdirda, rashk tufayli odam o‘ldirish
holatini affekt holatida sodir etilgan, deb hi-
soblash mumkin emas” [7, 51-57-b.].

Rashk tufayli er yoki xotin xiyonat usti-
da ushlanganda, yuzaga kelgan kuchli ruhiy
hayajonlanish natijasida jinoyat sodir etil-
sa, ushbu qilmish JKning 98-moddasi bi-
lan kvalifikatsiya qilinishi zarurmi, degan
savolga respondentlarning 66 %i oqibati-
ga qarab JKning 98-moddasi bilan jinoyat
ishi qo‘zg'atilishi lozim, deb javob bergan
bolsa, 34 %i ushbu moddalar bilan kva-
lifikatsiya qilmaslik zarur, ushbu jinoyat-
ni sodir etgan shaxslarga nisbatan ]JKning

97- yoki 104-moddalari bilan jinoyat ishi
go‘zg‘atish lozim, deb munosabat bildir-
gan (mazkur anketa so‘rovi Toshkent dav-
lat yuridik universiteti tomonidan 2022-yil
25-oktabrda O‘zbekiston Respublikasi Oliy
sudi, Ichki ishlar vazirligi va O‘zbekiston Res-
publikasi Bosh prokuraturasiga yuborilgan
7-01/5568-15-01-son xatiga elektron plat-
formada o‘tkazilgan va tahlil gilingan).

Bu vaziyatda “rashkni jinoyat uchun
javobgarlikni yengillashtiruvchi holat deb hi-
soblash uchun rashk motivi to‘satdan kuch-
li ruhiy zo‘riqish oqibatida vujudga kelgan
bo‘lishi lozim” [8, 15-b.].

Psixologiyaga oid fikrlarga ko‘ra, jinoyat
sodir etishdan oldin uzoq muddat yuz bergan
ruhiy buzilish holati inson ruhiy holatini bu-
zish va shu orqali affektning vujudga kelishi-
ga yordam beradi. “Agar salbiy qo‘zg‘atuvchi
inson ruhiy holatiga ta’sir ko‘rsatib kelayot-
gan taqdirda, affektiv portlash oson ro‘y be-
radi” [9, 230-b.].

Shu bois affekt holatini vujudga kelti-
ruvchi va javobgarlikni yengillashtiruvchi
asoslardan biri sifatida shaxsga qarshi uzoq
muddat sodir etilgan g‘ayriqonuniy harakat-
lar natijasida yuz bergan ruhiy buzilish ho-
latining Kkiritilganligi huquqiy jihatdan asos-
lidir.

Bu fikr, oz navbatida, affektning “to‘sat-
dan yuz berish” belgisining har bir holatda
mavjud bo‘lishini inkor giladi va bahs-mu-
nozalarga sabab ham bo‘lishi mumkin. Kuch-
li ruhiy hayajonlanish holatini aniglashda bu
kabi jabrlanuvchi tomonidan uzoq muddat
qilingan g‘ayriqonuniy harakatlar natijasida
ruhiy holat buzilishi oqibatida affektning vu-
judga kelishi qonun chigaruvchi tomonidan
jinoyat qonuni darajasida mustahkamlanma-
gan.

Qonun chiqaruvchi JKning 98-, 106-mod-
dalarida jinoyat obyektiv tomonining zaruriy
belgisi sifatida affektning muayyan vaziyatda
jabrlanuvchining g‘ayriqonuniy harakatlari
natijasida “to‘satdan yuz berganligi”ni zaru-
riy belgi sifatida ko‘rsatgan. Shu bois har bir

kuchli ruhiy hayajonlanish (affekt) holatida
sodir etilgan jinoyatlarda “to‘satdan yuz ber-
ganlik” belgisi bo‘lishi shart.

Quyidagi misol yuqoridagi fikrimizni tas-
diglaydi. Qashqadaryo viloyati Qarshi tuman
sudi hukmi bilan S. to‘satdan vujudga kelgan
kuchli ruhiy hayajonlanish holatida xotini-
ning boshiga qasddan og‘ir to‘mtoq buyum
bilan urib o‘ldirganlikda ayblanib, jazoga
hukm qilingan. Aybdor spirtli ichimliklar
ichib olib, “Sen bevafolik gilyapsan”, - deb
xotinidan gumonsirab, xotini unga shub-
halari to‘g'ri ekanligi va o‘ynashi borligini
tasdiglaganidan so‘ng oldida turgan og'ir
to‘mtoq narsani olib, xotinining boshiga ur-
gan [10].

Demak, “har qanday ongli harakat kabi
g‘ayriqonuniy harakat ham o‘z-o‘zidan sodir
bo‘lmaydi. Bunday harakatgacha subyektning
ruhiy faoliyati bir qator bosqichlarni bosib
o‘tadi. Bu bosqichlar harakat yo‘nalishi va u
ning amaldagi ijrosini shakllantiradi. Jinoyat-
ning sodir etilishidan oldin paydo bo‘ladigan
g‘ayriqonuniy harakatga doir qaror qgabul
qilinishiga turtki beruvchi, shunga yo‘nal-
tiruvchi va ijrosini nazorat qiluvchi ruhiy
hodisalar, jarayonlar jinoiy xulgning ruhiy
mexanizmini tashkil etadi. Mazkur ruhiy me-
xanizm ruhiy ehtiyoj, manfaatdorlik, his-ha-
yajon, sabab, maqgsad va hokazolar bilan be-
vosita bog‘liq bo‘lgan elementlardan iborat”
[11, 50-52-b.].

JKning 97-moddasi 1-qismi bilan jinoyat
ishi ochilib, keyinchalik sud tomonidan ushbu
jinoyat qayta kvalifikatsiya qilinishi natijasi-
da shaxsga JKning 98-moddasi bilan jazo ta-
yinlanishiga oid qiziq amaliyot bilan tanishib
o‘tsak.

2017-yilning yanvar oyida Toshkent sha-
har jinoyat ishlari bo‘yicha Chilonzor tu-
man sudida l.ga nisbatan O‘zbekiston Res-
publikasi JKning 97-moddasi 1-qismi bilan
qo‘zg‘atilgan jinoyat ishi ko‘rib chiqilgan.
Tergov vaqtida sud psixiatrik-psixologik
ekspertizasining xulosasiga ko‘ra, 1. jino-
yat sodir etgan vaqtida fiziologik affekt

holatida bo‘lmagan, degan xulosaga kelin-
gan. Natijada ushbu ish JKning 97-moddasi
1-qismi bilan kvalifikatsiya qilingan.

Sud muhokamasi davrida O‘zbekiston
psixologlar assotsiatsiyasi tomonidan o‘tka-
zilgan komission tartibdagi eksperimen-
tal-psixologik ekspertiza xulosasiga ko'ra,
vogea sodir bo‘lgan paytdagi stressogen
holat S.ni kuchli ruhiy hayajonlanishga olib
kelganligi, jinoyat sodir etish vaqtida u “ku-
mulyativ-portlash” dinamikasida, psixologik
jihatdan motivatsiyasi avvaldan rejalashti-
rilmagan, turmush o‘rtog‘i .ning unga va em-
izikli farzandiga nisbatan real tahdidi nati-
jasida yuzaga kelganligi, bu fiziologik affekt
holati uch fazada davom etganligi ko‘rsatil-
gan [12].

Mazkur hukmda ushbu jinoyat kelib
chiqishining kriminologik jihatlari ba-
tafsil ochib berilgan, jinoyatchi shaxsi va
uni mazkur qilmishni sodir etishga turtki
bo‘lgan real hayotiy vaziyatlar ko‘rsatib
o‘tilgan, bundan tashqari, jabrlanuvchi-
ning kriminologik xaritasi aniq ko‘rsatil-
gan [13].

Biroq hukmda ayrim masalalar to‘liq
ochib berilmaganligini aytib o‘tish o‘rinli.
Ish holatlarida S. I.ning qo‘lidagi pichoqni
ganday olib go‘yganligi va l.ga tan jaro-
hati yetkazganligi ko‘rsatilmagan. Ush-
bu holat mavhum qolgan. Shuningdek,
sud muhokamasida ekspert D. tomonidan
dastlab o‘tkazilgan psixologik ekspertiza
berish davrida ish holatlarini yetarlicha
bilmaganligi tufayli noto‘g‘ri xulosa beril-
ganligi tergov yoki sud ekspertiza organ-
larining bu ishga professional yondashma-
ganligidan dalolat beradi. Mazkur ishda
fiziologik affekt, emotsional zo‘riqish kabi
maxsus tushunchalar asosida uni asoslash-
ga harakat qilinganligi alohida ahamiyat
kasb etadi.

Qasddan odam o‘ldirishni boshqa shaxs-
larning hayoti uchun xavfli bo‘lgan usulda
sodir etilgan, deb kvalifikatsiya qilish uchun
aybdor 0z ijtimoiy xavfli qilmishi bilan bosh-

qa shaxslarning hayoti yoki sog‘ligi uchun
ham xavf tug'dirayotganligini anglab yetishi
lozim. Shunday holat ham bo‘lishi ehtimo-
li borki, affekt holatida aybdor o'z ijtimoiy
xavfli qilmishi bilan nafaqat affekt vujudga
kelishiga sababchi bo‘lgan jabrlanuvchi, balki
atrofdagi shaxslarning hayoti yoki sog‘lig‘iga
ham zarar yetkazishi mumkin. Bunday ho-
latlarda qilmishni nafaqat JKning 98-mod-
dasi bilan kvalifikatsiya qilish mumkin, balki
JKning 106-moddasi bilan ham tavsiflashga
imkoniyat bor. Bu o‘rinda jinoyat natijasida
yetkazilgan zararga qarab JK Maxsus qismi-
ning u yoki bu moddasi bilan qilmishni kval-
ifikatsiya qilish mumkin.

Lekin masalani bu tarzda hal qilishga
amaldagi JKning 98-, 106-moddalari tahriri
yo‘l qo‘ymaydi. Sababi, mazkur moddalarda
affekt holatida boshqga shaxslarning hayoti
uchun xavfli bo‘lgan usulda jinoyat sodir et-
ganlik ikki yoki undan ortiq shaxsga zarar
yetkazganlik uchun javobgarlik belgilan-
magan. Demak, bu kabi qilmishlarni JKning
97-moddasi 2-qismi “d” bandi bilan kvali-
fikatsiya giladigan bo‘lsak, jinoyatga tavsif
berishda aybdorning ruhiy holatini JKning
55-moddasi “d” bandiga binoan inobatga
olish lozim.

Zaruriy mudofaa chegarasidan chetga
chigib qasddan odam o‘ldirish va kuchli ruhiy
hayajonlanish holatida qasddan odam o‘ldi-
rish turli normalarda ifodalangan bo‘lsa-da,
ular o‘rtasida o‘xshashliklar mavjud bo‘lib,
bu jabrlanuvchiga yetkazilgan zarar uning
g‘ayriqonuniy zo‘rlik ishlatib sodir etadigan
tajovuziga nisbatan javob reaksiyasi tariqa-
sida yuzaga kelgan vaziyatda ayniqsa yaqqol
namoyon bo‘ladi.

Yuqorida qayd etib o'tilganidek, jabrla-
nuvchi tomonidan sodir etilgan g‘ayriqonuniy
zo'rlik affekt holatida qasddan odam o‘ldirish
yoki sog‘ligga turli darajada zarar yetkazish-
ning eng ko‘p sabablaridan biri sanaladi.

Shu bilan birga, ushbu g‘ayriqonuniy
zo‘rlik zaruriy mudofaa chegarasidan chet-
ga chiqib qasddan odam o‘ldirishning zaru-

riy belgilaridan biri sifatida ham namoyon
bo‘ladi. Shu bois aybdorning javob reaksi-
yasi vujudga kelish magsadlarini aniglash
uchun ushbu g‘ayriqonuniy zo‘rlikni chuqur
o‘rganish va unga huquqiy baho berish
lozim.

Zo'rlik harakatlarini affekt holati va zaru-
riy mudofaani vujudga keltiruvchi omillar-
dan biri sifatida e’tirof etish uchun avvalo
gaysi holatlarda jabrlanuvchining zo‘rlik
harakatlari affektni wvujudga keltiruvchi
omil sifatida va qanday holatlarda bu zo‘rlik
zaruriy mudofaani vujudga keltiruvchi omil
bo‘lib xizmat qilishini aniglash zarur. Affekt
holatidagi zo‘rlik harakatlari zaruriy mudo-
faada nazarda tutilgan zo‘rlik harakatlaridan
o‘zining aybdorga ko‘rsatuvchi darajasi va
vujudga kelish intensivligiga ko‘ra tubdan
farq qiladi.

Agar affekt holati bilan bog‘liq jinoyatlar-
da jabrlanuvchi aybdorning sha’ni, gadr-qim-
matini yerga urishga urinsa, unga zarba ber-
ish orqali uni sharmanda qilishga harakat
qilsa, zaruriy mudofaa chegarasidan chetga
chiggan holda sodir etiladigan jinoyatlarda
esa jabrlanuvchining zo‘rligi ozining inten-
sivligi va xususiyatiga ko‘ra hujum qilish sifa-
tida baholanadi [15, 528-b.].

Masalan, R.S. Yusupovning fikricha, “zaru-
riy mudofaani vujudga keltiruvchi asos si-
fatida ijtimoiy munosabatlarga darhol zarar
yetkazuvchi qasddan sodir etilgan jinoiy yoki
ma’muriy huqugbuzarlik namoyon bo‘ladi.
Affekt holatini esa deyarli barcha gasddan
sodir etilgan jinoyatlar vujudga keltirishi
mumkin. Shu bilan birga, ko‘pincha affekt
jabrlanuvchining axloqqa zid xulqg-atvori
(masalan, oilaviy xiyonat) natijasida ham vu-
judga keladi” [16, 51-54-b.].

Ushbu fikrlardan ko‘rinib turibdiki, jabr-
lanuvchi tomonidan sodir etilgan, lekin o‘zida
hujum harakatlarini ifodalamaydigan g‘ay-
riqonuniy zo‘rlik harakatlari zaruriy mudofaa
huquqini inkor giladi, lekin ushbu holat ayb-
dorda affekt holatining vujudga kelishiga xiz-
mat qilishi mumkin.

Hujum harakatlariga nisbatan aybdor-
ning reaksiyasi ushbu ikki jinoyat tarkibi-
ni bir-biridan ajratishga ham xizmat qili-
shi mumkin. Lekin bu har doim ham
muhim mezon sifatida e’tirof etilavermay-
di. JKning 100-, 105-moddalarida nazarda
tutilgan zaruriy mudofaa holati jabrlanuv-
chi hujumining davomiyligi bilan bog'liq
bo‘lib, hujum tugallangan, deb topilgan
vaqtdan boshlab sodir etilgan mudofaa
harakatlari zaruriy chegaradan chiqish hi-
soblanadi. Affekt holatida sodir etiladigan
jinoyatlarda esa jabrlanuvchi harakatlari-
ning davomiyligi ahamiyat kasb etmaydi.
Bu harakatlar affekt holati vujudga kelishi-
ga yetarli bo‘lsa bas. JKning 98-moddasida
nazarda tutilgan jinoyatlar tajovuz vag-
tida yoki u tamom bo‘lgandan so‘ng ham
sodir etilishi mumkin. Shu bois ushbu ji-
noyatlarning subyektiv tomonining zaruriy
belgisi affekt holati sanaladi va uni isbot
etish talab qilinadi.

Ko‘pchilik holatlarda mazkur jinoyatlar-
ni bir-biridan farqlashda har doim ham har
ikki jinoyatlarni ajratuvchi belgilarga e’tibor
garatilmaydi. Buning asosiy sababi har ikki
jinoyatga tegishli bo‘lgan bir gator umumiy
belgilarning mavjudligidir.

“Ushbu umumiylikni jinoyat obyekti,
zo'rlik ishlatishga qaratilgan harakatlar, ayb
shakli va jinoyat subyektida kuzatishimiz
mumkin. Bundan tashgqari, jinoyat sodir etish
sharoiti va uni vujudga keltiruvchi sabab,
ya’'ni jabrlanuvchi tomonidan sodir etiladigan
g‘ayriqonuniy harakatlarda ham ma’lum bir
o‘xshashliklar mavjud” [17, 55-b.].

Bu kabi jinoyat sodir etishdagi o‘xshash-
liklar ushbu jinoyatlarni amaliyotda farqlash-
da turli tushunmovchiliklar keltirib chiqari-
shi mumkin.

Shu bilan birga, affekt va zaruriy mudo-
faa chegarasidan chetga chiqish o‘zida ba-
holovchi tushunchalarni gamrab olgan
bo‘lib, sud tomonidan aybdor harakatlari
o‘zida kuchli ruhiy hayajonlanish holati-
ni (JKning 98-moddasi) qamrab olganmi

yoki zaruriy mudofaa chegarasidan chi-
qish belgilari (JKning 100-, 107-moddalari)
mavjudmi, degan savollarga javob topilishi
lozim.

O‘zbekiston Respublikasi Oliy Sudi Ple-
numining ayrim qarorlarida kuchli ruhiy
hayajonlanish holatida va zaruriy mudofaa
chegarasidan chetga chiqib gasddan odam
o‘ldirish yoki badanga tan jarohati yetkazish
jinoyatlarini bir-biridan farqlash hamda ular-
ni kvalifikatsiya qilishga oid tushuntirishlar
tahliliga o‘tsak.

O‘zbekiston Respublikasi Oliy Sudi Ple-
numining “Ijtimoiy xavfli tajovuzlardan
zaruriy mudofaa huquqini ta’'minlovchi
gonunlarning sudlar tomonidan qo‘llan-
ishi haqida”gi qarorining 6-bandida kel-
tirib o‘tilganidek, “tajovuz tufayli vujudga
kelgan kuchli ruhiy hayajonlanish holati-
da himoyalanuvchi hamma vaqt ham yuz
bergan xavfning xarakterini aniq anglab
olmasligi va himoyaning tajovuzga nis-
batan muvofiq usulini tanlolmasligini sud-
lar e’tiborda tutishlari kerak. Agar tajovuz
qiluvchiga himoyalanuvchi tomonidan yet-
kazilgan zarar tajovuz qiluvchining yetka-
zgan zararidan ko‘p bo‘lsa va tajovuz oqi-
batida yetkazilgan zararni to‘la qoplasa
hamda himoyalanish tajovuzning xarak-
teri va xavflilik darajasiga nisbatan butun-
lay nomuvofiq bo‘lishiga yo‘l qo‘yilmagan
bo‘lsa, bunday holda himoyalanuvchining
harakatlarini zaruriy mudofaa chegarasi-
dan chiqib sodir etilgan deb hisoblash
mumkin emas” [18, 76-77-b.].

Mazkur tushuntirishdan kelib chiqib
aytish mumkinki, agar aybdor tajovuz tu-
fayli vujudga kelgan kuchli ruhiy hayajonla-
nish holatida himoyalanuvchi hamma vaqt
ham yuz bergan xavfning xarakterini aniq
anglamas va himoyaning tajovuzga nisbatan
muvofiq usulini tanlay olmas ekan, bu kabi
gilmishlarda jinoyat tarkibi ham mavjud
bo‘lmaydi.

Ushbu garorning 8-bandida “Sudlar zaru-
riy mudofaa chegarasidan chiqib sodir etil-

gan gqasddan odam o‘ldirish, qasddan og'ir
yoki o‘rtacha og'ir tan jarohati yetkazish ji-
noyatlarini kuchli hayajonlanish holatida
yuz bergan odam o‘ldirish, og‘ir yoki o‘rta-
cha og'ir tan jarohatlari yetkazish jinoyat-
laridan farq qila bilishlari lozim. Bu yerda
shuni nazarda tutish kerakki, kuchli ruhiy
hayajonlanish oqibatida sodir etilgan ji-
noyatlarda jabrlanuvchiga zarar yetkazish
himoyalanish maqgsadida bo‘lmaydi, demalk,
zaruriy mudofaa holatida ham yuz ber-
maydi. Bundan tashqari, jabrlanuvchining
xatti-harakatlari tufayli to‘satdan yuz ber-
gan ruhiy hayajonlanish jinoyatlari (JK 98-,
106-moddalari) xuddi shunday hayajonla-
nish ta’siri ostida vujudga keladi. Zaruriy
mudofaa chegarasidan chiqib sodir etilgan
jinoyatlar uchun esa bunday belgining bo‘li-
shi shart emas.

Agar himoyalanuvchi to‘satdan yuz ber-
gan kuchli ruhiy hayajonlanish ogqibatida
zaruriy mudofaa chegarasidan chetga chigsa,
ayblanuvchining harakati JKning 100- yoki
107-moddalari bilan tavsiflanishi kerak” de-
yilgan.

Xulosalar

Bu tushuntirishdan quyidagi xulosalar ke-
lib chigadi:

1) kuchli ruhiy hayajonlanish oqibati-
da sodir etilgan jinoyatlarda jabrlanuvchi-
ga zarar yetkazish himoyalanish maqgsadida
sodir etilmaydi, bu, oz navbatida, qilmish-
ning zaruriy mudofaa chegarasidan chet-
ga chiqish deb baholanishini istisno qiladi.
Demak, jinoyatning magqgsadi JKning 98- va
100-moddalarida nazarda tutilgan qilmish-
larni farqlashga xizmat qiladi;

2) agar JKning 98- va 100-moddalari
o‘rtasida normalar raqobati yuzaga kelgan
taqdirda ayblanuvchining harakati JKning
100-moddasi bilan tavsiflanishi kerak. Lekin
bu tushuntirish boshqa muqobil xulosalarni
ham Kkeltirib chiqarishi mumkin. Xususan,
agar jinoyat kuchli ruhiy hayajonlanish ho-

latida sodir etila boshlansa va ozida zaru-
riy mudofaa holati belgilarini ham ifodalasa,
qilmishni JKning 98-moddasi bilan kva-
lifikatsiya qilish qonun normasida to‘g'ridan
to‘g'ri taqiqlanmaydi.

Bundan tashqari, birinchidan, O‘zbekis-
ton Respublikasi JKda kuchli ruhiy haya-
jonlanish holati fagat psixologik tushuncha
sifatida nazarda tutilgan bo‘lib, u mohiya-
tiga ko‘ra, bir vaqtning o‘zida psixologik, ji-
noyat-huquqiy, psixologik ekspertiza soha-
lariga tegishli huquqiy tushuncha degan il-
miy-nazariy xulosaga kelindi.

Ikkinchidan, o‘tkazilgan tadqiqotlar nati-
jasida kuchli ruhiy hayajonlanish (affekt)
holatida qasddan sodir etilgan jinoyatlar
deganda jabrlanuvchining g‘ayriqonuniy
zo‘rligi yoki og'ir haqorati yoxud uning
boshqga g‘ayriqonuniy harakatlari, shuning-
dek, jabrlanuvchining muntazam ravishda
sodir etgan g‘ayriqonuniy harakatlari nati-
jasida ruhiy buzilishlar tufayli to‘satdan
yuz bergan kuchli ruhiy hayajonlanish ho-
latida shaxsni hayotdan mahrum qiluvchi
yoki uning sog'ligiiga og'ir yoki o‘rtacha
og'ir shikast yetkazuvchi fiziologik affekt
holatida qasddan sodir etiladigan jinoyatlar
tushuniladi, degan mualliflik ta’rifi ishlab
chiqildi.

Uchinchidan, O‘zbekiston Respublikasi
JKda affekt tushunchasi keltirilmagan, le-
kin ilmiy adabiyotlarda affekt holati kuch-
li ruhiy hayajonlanish holatining sinonimi
sifatida e’tirof etilganligi bois ushbu tush-
unchalarning o‘zaro qiyosiy tahlili aynan
fiziologik affekt shakli jinoyat qonunida
belgilangan jazoni yengillashtiruvchi ho-
latlarda sodir etilgan, deb inobatga olish-
ning yagona asosi sifatida e’tirof etilishi
mumkinligini ko‘rsatadi. Shu bois jinoyat
gonunida “kuchli ruhiy hayajonlanish
(fiziologik affekt) holati” atamasidan foy-
dalanish maqgsadga muvofiq, degan taklif il-
gari surildi.

